
TOVAR-MODDIY RESURSLAR 
HARAKATI BO‘YICHA 

LOGISTIK MUAMMOLAR 
VA ULARNI BARTARAF 
ETISHNING SAMARALI 

YECHIMLARI
ORCID: 0000-0002-5289-6326

Sherzod Xolmurodovich Pardayev 
Toshkent davlat iqtisodiyot universiteti Samarqand filiali 

“Yashil iqtisodiyot va barqaror biznes” dotsenti v.b.

Annotatsiya: Maqolada tovar-moddiy resurslar harakati bo‘yicha ta’minot zanjiridagi muammolar va ularning echimlariga 
qaratilgan nazariy va amaliy masalalar yoritilgan. Shu bilan birga, maqolada rivojlangan mamlakatlar tajribalariga asos-
lanib, mavjud va kutilishi mumkin bo‘lgan muammolar hamda xulosalar keltirib o‘tilgan.

Kalit soʻzlar: tovar-moddiy resurslar harakati, logistik xizmat, logistik markazlar, logistika tizimida xorijiy tahlillar, logistik 
muammolar.
Abstract: The article discusses the theoretical and practical problems related to the movement of goods and material 
resources in the supply chain and explores their solutions. Additionally, the article presents existing and anticipated 
problems and conclusions based on the experiences of developed countries.

Key words: movement of goods and material resources, logistics service, logistics centers, foreign analyses in the logistics 
system, logistics problems.
Аннотация: В статье рассмотрены теоретические и практические проблемы движения товаров и ресурсов 
в цепочке поставок, а также предложены пути их решения. Также, на основе опыта развитых стран, в статье 
представлены существующие и прогнозируемые проблемы, а также выводы.

Ключевые слова: движение товаров и материальных ресурсов, логистический сервис, логистические центры, 
зарубежный анализ в логистической системе, проблемы логистики.

K I R I S H
Bugungi kunda respublikamizning barcha hududlarida sanoat ishlab chiqarishini tashkil etish, ishlab chiqa-

rishni mahalliylashtirish va mahalliy ishlab chiqaruvchilarning eksport salohiyatini oshirishga qaratilgan keng 
ko‘lamli islohotlar amalga oshirilmoqda. Ushbu islohotlarning samarasini oshirish hamda sanoatni rivojlanti-
rishning istiqbolli strategiyalarini ishlab chiqish uchun ilmiy yondashuvlarga tayanish katta ahamiyat kasb etadi. 
Xususan, mezon darajasidagi iqtisodiy ko‘rsatkichlarni tahlil qilish va prognozlash orqali hudud iqtisodiyotini 
boshqarishning bozor mexanizmlarini joriy etish, real sektorlar holati, ichki va tashqi bozorlar kon’yunkturasi, 
global va mintaqaviy iqtisodiy rivojlanish tendensiyalari bilan uyg‘unlashtirilgan tarmoqlarni rivojlantirish strate-
giyalarini ishlab chiqish imkoniyatini yaratadi.

Hududlarda ishlab chiqarish jarayonini rivojlantirishda nafaqat ishlab chiqarish, balki uning asosini tashkil 
etuvchi tovar-moddiy resurslar (TMR) ta’minoti va ularning qiymat yaratish jarayonidagi statistik holatini tahlil 
qilish ham ustuvor hisoblanadi. Bugungi kunda hududiy tovar-moddiy resurslar harakati bilan bog‘liq iqtisodiy 
jarayonlarni tahlil qilish, ularning holatini baholashning zamonaviy indikatorlarini ishlab chiqish hamda ilmiy 
natijalardan samarali foydalanishda qator muammolar mavjud.

Hududiy sanoat tarmoqlarining rivojlanish tendensiyalarini chuqur o‘rganish va statistik tahlil qilish asosida 
sanoatni yanada rivojlantirish bo‘yicha ilmiy asoslangan taklif va tavsiyalar ishlab chiqish zarurati tobora oshib 
bormoqda.

M A V Z U G A  O I D  A D A B I Y O T L A R  S H A R H I
Bugungi kunga kelib, ta’minot zanjirini samarali boshqarish turli sohalarda raqobatbardoshlikni ta’minlashda 

muhim ahamiyat kasb etmoqda. Shunga qaramasdan, ta’minot zanjiridagi muammolar ishlab chiqarishdan 
tortib, tovarlarni iste’molchiga yetkazib berishgacha bo‘lgan jarayonlarda yuqori xarajatlar va o‘zgaruvchan 
sharoitlarni keltirib chiqarmoqda. Xususan, logistika masalalari, narx oshishi va ayrim mahalliy hamda global 
bozorlarda etarlicha nazorat qilinmagan operatsiyalar ta’minot zanjiri muammolarini kuchaytirib kelmoqda.

Iqtisodiyotni xususiylashtirishni kuchaytirishga qaratilgan islohotlar narxlarning oshishiga va iste’mol xara-
jatlarining kamayishiga olib kelishi mumkin bo‘lsa-da, kapital qo‘yilmalar hisobiga iqtisodiy o‘sish ta’minlanishi 
mumkin. Bu holat ishlab chiqarish sanoati uchun kapital va oraliq tovarlarning yuqori importi O‘zbekistonda 
to‘qimachilik, oziq-ovqat va turizm xizmatlari eksportidagi o‘sishni qoplagan holda, sof eksportning boshqa 
mamlakatlar iqtisodiy o‘sishiga salbiy ta’sir ko‘rsatishi mumkin.

Bunday vaziyat dunyo mamlakatlarining siyosiy holati bilan bog‘liq bo‘lib, global iqtisodiy o‘sishning sekin-
lashishiga olib kelishi mumkin. Masalan, Xitoy iqtisodiyotining o‘sishi, unga iqtisodiy sherik bo‘lgan davlatlar 
uchun yuqori xavf omillarini keltirib chiqarishi ehtimolini tug‘diradi.

Shu sababli, mamlakatda logistika sohasidagi muammoli jarayonlarni tartibga solish va bartaraf etish 
bo‘yicha takliflar kiritish talab etiladi. Bu muammolar asosan bozor infratuzilmasiga yetarli darajada sarmoya 
kiritilmasligi, gaz va elektr energiyasi ta’minotining tez-tez uzilishi, biznes jarayonlaridagi shartnoma shartla-
rining bajarilmasligi va savdo jarayonlaridagi byurokratik hamda monopolistik muammolarning transchegaraviy 
savdo jarayonlariga salbiy ta’sir ko‘rsatishini anglatadi.

Uzbekistan Logistics & Freight Transport Report ma’lumotlariga ko‘ra, dunyo bo‘ylab 200 dan ortiq 
bozorlarni tahlil qiluvchi BMI Logistics Risk Index O‘zbekistondagi asosiy muammolarni kommunikativ xizmatlar 
infratuzilmasi, transport tizimlari, savdo tartiblari va ta’minot zanjiri bilan bog‘liq deb e’tirof etgan.

MDH mamlakatlarida logistik transport tizimlarini boshqarish masalasi bo‘yicha V.V.D’bskaya, E.I.Zaysev, 
A.A.Ivanov, L.B.Mirotin, S.N.Naglovskiy, Yu.M.Nerush, V.I.Sergeev, A.N.Sterlingova, M.S.Fishelson, Yu.A.Xegay 
kabi mutaxassislar tomonidan olib borilgan tadqiqotlar logistik infratuzilmada transport tarmog‘idagi tirbandliklar 
va infratuzilmaning yetarlicha rivojlanmagani ishlab chiqarish sanoatiga salbiy ta’sir ko‘rsatayotganini ta’kid-
laydi.

T A D Q I Q O T  M E T O D O L O G I YA S I
Ushbu tadqiqot ishlarida tovar-moddiy resurslar harakati bo‘yicha logistika muammolarini tahlil qilish va 

ularni samarali bartaraf etish yo‘llarini o‘rganishga qaratilgan ilmiy metodologiyadan foydalanildi. Logistika 
tizimida resurslar harakatini oqilona tashkil etish va muammolarni bartaraf etish usullarini aniqlashda deduktiv 
va induktiv usullardan, ya’ni umumiylikdan xususiylikka va aksincha yondashish samarali natijalar berdi. 
Abstrakt-mantiqiy fikrlash usuli logistika jarayonlarining turli bosqichlarini tizimli tahlil qilishda muhim ahamiyat 
kasb etdi.

T A H L I L  V A  N A T I J A L A R
Bugungi kunda ta’minot zanjirini samarali boshqarish raqobatbardoshlikni oshirishda katta ahamiyat kasb 

etmoqda. Ammo ta’minot zanjiridagi muammolar, jumladan, ishlab chiqarishdan tortib iste’molchiga yetkazib 
berishgacha bo‘lgan jarayonlarda yuqori xarajatlar va o‘zgaruvchan sharoitlarni yuzaga keltirmoqda. Xususan, 
logistika masalalari, narx oshishi va ba’zi mahalliy hamda global bozorlarda yetarlicha nazorat qilinmagan ope-
ratsiyalar bu zanjirdagi qiyinchiliklarni kuchaytirmoqda.

Tovar-moddiy resurslar harakati va ta’minot zanjirida bir necha asosiy muammolar mavjud:
Yetakchilik va hamkorlik etishmovchiligi: Ta’minot zanjiridagi kompaniyalar orasidagi yetarli hamkorli-

kning yo‘qligi xarajatlarni oshirib, global miqyosda yirik yo‘qotishlarga sabab bo‘lmoqda. Masalan, 2022-yilgi 
hisobotlarga ko‘ra, xalqaro ta’minot zanjiridagi hamkorlik etishmovchiligi xarajatlarni 20% ga oshirgan.

Transport xizmatlarining samarasizligi: Ichki logistika xarajatlari O‘zbekistonda YAIMning 7% ini tashkil 
etadi va bu rivojlangan davlatlardagidan ikki baravar yuqori. Transport tizimidagi muammolar tovarlarning o‘z 
vaqtida yetkazilmasligi va ularning sifatiga salbiy ta’sir ko‘rsatmoqda.

Ma’lumot kechiktirilishi va sifat nazorati: AQShda ta’minot zanjirida ma’lumot kechikishi oqibatida yirik 
miqdorda yo‘qotishlar kuzatilmoqda. Mamlakatimizda bu boradagi statistik ma’lumotlarning yo‘qligi muam-
molarni hal qilishni qiyinlashtirmoqda.

Savdo tartib-qoidalari va xarid logistikasidagi qiyinchiliklar: Savdo jarayonlaridagi byurokratik va 
monopolistik muammolar, shuningdek, transport koridorlarining barqarorligi O‘zbekistonda xalqaro savdoga 
ta’sir ko‘rsatmoqda.

O‘zbekiston bu muammolarni bartaraf etish va logistika sohasini rivojlantirishga alohida e’tibor qaratib, 
qator islohotlarni amalga oshirmoqda. 2019-yilda Transport vazirligi tashkil etildi, bu esa transport sohasida 
yagona davlat siyosatini ishlab chiqish va amalga oshirishni ta’minladi. Bundan tashqari, 2018-2022-yillar 
uchun mo‘ljallangan transport infratuzilmasini takomillashtirish dasturi doirasida yangi transport-tranzit yo‘lak-
lari va logistika markazlari rivojlantirildi.

O‘zbekiston Respublikasi Prezidentining 2023-yil 11-sentabrdagi PF-158-son1 Farmoni bilan  
“O‘zbekiston-2023 strategiyasi” doirasida bir qator strategiyalar amalga oshirilishi rejalashtirilgan:

Tranzit yuk tashish hajmini 16 mln tonnagacha yetkazish,
Temiryo‘llar va aviaqatnovlar hajmini oshirish,
Yangi yuqori tezlikdagi temiryo‘llar qurilishi va boshqa sohalardagi o‘zgarishlar.
Shuningdek, O‘zbekiston Respublikasi transport tizimini 2035-yilgacha rivojlantirish strategiyasi ishlab 

chiqilib, transport infratuzilmasining istiqbolli yo‘nalishlari belgilandi. Ushbu chora-tadbirlar O‘zbekistonning 
transport tizimini mustahkamlash va mintaqaviy hamkorlikda ishtirokini kengaytirishga xizmat qiladi.

X U L O S A  V A  T A K L I F L A R
Ta’minot zanjiridagi muammolarni samarali hal etish kompaniyalarga raqobatbardoshlikni ta’minlash va 

iste’molchilarni qoniqtirishda katta yordam beradi. Bu uchun raqamli texnologiyalarni joriy etish, transport infra-
tuzilmasini takomillashtirish va ko‘p tomonlama hamkorlikni rivojlantirish zarur. Ta’minot zanjiri muammolarini 
hal qilish nafaqat mahalliy, balki global miqyosda ham muhim bo‘lib, ushbu sohada amalga oshirilayotgan inno-
vatsiyalar kelajakda bizneslar muvaffaqiyati uchun asosiy omilga aylanishi kutilmoqda.

Yuqorida bayon etilgan muammolarni bartaraf etishda quyidagi takliflarni hisobga olish maqsadga 
muvofiqdir:

 Yetakchilik va hamkorlikni kuchaytirish: Ta’minot zanjirida barcha ishtirokchilar o‘rtasida hamkorlik va  
yetakchilikni yaxshilash zarur. Buning uchun etkazib beruvchilar va xaridorlar o‘rtasida ochiq va shaffof ma’lu-
motlar almashinuvi, kelishilgan maqsadlarga erishish strategiyasi hamda raqamli texnologiyalarni joriy etish 
talab etiladi. Masalan, blokcheyn texnologiyasi orqali ma’lumotlarni tezkor tekshirish va almashish muvaffaqi-
yatli qo‘llanilmoqda.

Transport infratuzilmasini takomillashtirish: Transport infratuzilmasi va logistika xizmatlarini yaxshilash 
uchun davlat va xususiy sektorlar hamkorligi talab qilinadi. Masalan, Osiyoda infratuzilmaga sarmoyalarni jalb 
qilish orqali transport xarajatlarini 5% gacha qisqartirishga erishilgan.

Kichik va o‘rta korxonalarni moliyaviy qo‘llab-quvvatlash: Kichik va o‘rta bizneslarni moliyaviy jihatdan 
qo‘llab-quvvatlash maqsadida banklar va moliyaviy institutlar tomonidan qo‘shimcha moliyalashtirish mexa-
nizmlarini joriy etish lozim. Jahon banki tomonidan taqdim etilgan moliyaviy injiniring vositalari korxonalarning 
ta’minot zanjirida raqobatbardoshlik darajasini oshirishga yordam bermoqda.

Raqamli texnologiyalar va tezkor ma’lumotlar almashinuvi: Ta’minot zanjirida kechikmasdan ma’lumot yet-
kazishni ta’minlash uchun zamonaviy axborot texnologiyalari va sun’iy intellektdan foydalanish zarur. Masa lan, 
sun’iy intellekt yordamida ma’lumotlarni tahlil qilish, talabni prognoz qilish va yetib kelish vaqtini aniqlash imkoni-
yati mavjud bo‘lib, rivojlangan mamlakatlardagi kompaniyalarda samaradorlikni 30% ga oshirishga xizmat qilm-
oqda.

Transport va xavfsizlik masalalarini barqarorlashtirish: Ta’minot zanjirining xavfsizligini ta’minlash uchun 
barcha ishtirokchi tomonlar xavfsizlik standartlari va normalarini joriy etishlari lozim. Transport zanjirlarining 
barqarorligini oshirish uchun majburiy sertifikatlar va xavfsizlik tizimlarini tatbiq etish talab qilinadi.

Mazkur takliflar ta’minot zanjirining samaradorligini oshirish va logistika jarayonlarini barqarorlashtirishda 
muhim rol o‘ynaydi, shuningdek, mamlakat iqtisodiyoti va savdo jarayonlarining rivojlanishiga ijobiy ta’sir ko‘rsa-
tadi.

